
PLENO DE APROBADOS D@S USUARI@S
NO NIVEL 2 DE COMPETENCIAS CLAVE

Inmellorables! Asi son os resultados das probas de nivel 2

de Competencias Clave realizadas polas persoas usuarias
de entidades Down de Galicia. Dos 13 exames aos que se
presentaron o pasado 12 de maio en Silleda, acadaron un

resultado positivo en todos eles, o que supdn o 100%.

As persoas participantes coa sindrome de Down ou outra
discapacidade intelectual examindronse en igualdade de
condiciéns que o resto das preto de 3.600 persoas que se
presentaron nesta ocasion. Para que fose posible, foron
solicitadas as adaptaciéons dos exames & metodoloxia de
Lectura Fdcil (para facilitar a comprensiéon das preguntas e
dos textos), a ampliacién da letra e do tempo para cada

exame e, nalgins casos, persoal de apoio.

Neste sentido, as entidades Down en Galicia destacan a
importancia de concorrer a este tipo de probas a través do
sistema ordinario. AseguUrase, deste xeito, a inclusién social
atendendo & diversidade de cada individuo, e gardntese
que todas as persoas tefian as mesmas oportunidades de

acceso e participacion tendo en conta as sGas necesidades.

PAXINAS 3-4

OS EXAMEN DO NIVEL 3 ROZA O 80% DOS APROBADOS

No tocante 6s exames de nivel 3 os resultados foron tamén
moi satisfactorios, xa que o 78% das competencias foron
superadas, quedando soamente coa cualificaciéon de “Non
apto” duas delas. A suma dos resultados das probas de nivel
2 e nivel 3 amosan un 91% de aprobados totais, o que
evidencia a gran preparacién das 10 persoas participantes,

pertencentes ds entidades Down de Ferrol e Lugo.

As probas de competencias clave estdn pensadas para que as
persoas que non posUen os requisitos de formacion bdsica
(ESO ou Bacharelato) poidan demostrar as suas capacidades
e conecementos co obxectivo de acceder & formacién para o
emprego. Asi, estas probas convértense en unha das vias de
acceso aos certificados de profesionalidade de nivel de
cualificacion 2 e 3. As persoas que as superan acreditan uns

requisitos formativos para acceder aos diferentes cursos.

Hai 4 competencias clave (lingua galega, espaiiolaq,
estranxeira, e matemdticas) e para cada unha hai dous niveis.
O nivel 2 correspdndese co titulo de Graduado en Educacién
Secundaria ou equivalente, e o nivel 3 correspéndese con

Bacharelato ou equivalente.



PAXINAS 5-6 Usuari@s e técnicos no centro de exames en Silleda

ELIAS CONQUISTA O PARLAMENTO
CONSEGUINDO A PRAZA DE ORDENANZA

Acada a primeira praza do Parlamento de Galicia para
persoas con discapacidade intelectual. Elias Ledo Vdazquez,
un membro de Down Compostela de 29 anos coa sindrome
de Down, acaba de comprobar que todo esforzo ten a sva
recompensa. Asi, tras moitos meses de intenso traballo, vén
de saber que conseguiu unha praza de uxier no Parlamento.

O proceso selectivo, ao que se presentaron mdis de 200
persoas de toda Galicia, estaba reservado a persoas que
acreditasen unha discapacidade intelectual e tina por
obxecto impulsar a insercién laboral do colectivo. Esta é a
primeira vez na historia do Parlamento de Galicia na que a
institucidon contempla unha reserva de prazas deste tipo.

Tras cofiecer a boa nova, Elias amosouse “moi contento por
conseguir este traballo”, que lle permitird avanzar na sta
loita por levar unha vida mdis auténoma e independente.

Pola sua banda, Delmiro Prieto, presidente de Down Galicia,
salientou a sta satisfaccion absoluta pola consecucién desta
praza e reivindicou que “esta é unha proba mais que
demostra as capacidades das persoas coa sindrome de
Down para desenvolver un traballo”.

Juan Martinez, presidente da Fundacién Down Compostela,
engadeu que “Elias conseguiu o obxectivo que ven
perseguindo tras moitos anos de traballo e esforzo.
Desexamos que todas as administracions sigan o exemplo”.



DOWN GALICIA E O PARLAMENTO ASINAN
PROTOCOLO PARA A INSERCION LABORAL

Delmiro Prieto, presidente da Federacién Down Galicia, e
Miguel Angel Santalices, presidente do Parlamento de
Galicia, asinaron un protocolo de colaboracién para a
insercion laboral de persoas coa sindrome de Down e outras
discapacidades intelectuais. O acordo fixa as condiciéns
para comezar a desenvolver actividades que promovan e
fortalezan as opciéns de empregabilidade das persoas
usuarias das sete entidades Down galegas no Parlamento.

“A administracién é a casa de todos e todas e, como tal,
debe cubrir as necesidades de todos os seus membros”. Asi
valorou Delmiro Prieto o peche deste protocolo, resaltando o
apoio que deben brindar as administraciéns publicas para a
igualdade de todas as persoas que componen a sociedade.

Este protocolo é o punto de partida para o proceso de
insercidén e adaptacion efectiva ao posto de traballo de
persoas usuarias no Parlamento. Para iso, impartiranse cursos
de formacién especificos previos ao comezo da prestacion
de servizos; darase apoio no proceso de insercién e
adaptacién efectiva ao posto de traballo, asi como do
entorno laboral; farase un seguimento do desempeno da
actividade laboral, incluindo formacién continua en
competencias instrumentais, transversais e laborais para este
colectivo; e realizaranse obradoiros prdcticos de
intercambios de experiencias dirixidos ao persoal que
realiza funciéns de referencia na sia contorna de traballo.

PAXINAS 9-10 A Delmiro Prieto, presidente de wan Galicia, asina o0 protocolo




141 USUARI@S TRABALLARON NO 2017
GRAZAS AO PROGRAMA DE EMPREGO

Un total de 141 persoas, participantes no programa de
Emprego con Apoio da Federaciéon Down Galicia,
estiveron contratadas en empresas ordinarias da sta
contorna durante o ano 2017. Este dato constata a
mellora, ainda que lenta, na insercién laboral das persoas
coa sindrome de Down e outras discapacidades
intelectuais, xa que o nUmero total de persoas usuarias do
servizo que contaron cunha oportunidade laboral
aumentou nun 11% con respecto ao ano anterior.

Ainda asi, sé o0 62% das persoas que conforman a bolsa
de emprego de Down Galicia tiveron acceso a un posto
de traballo neste periodo. Este baixo porcentaxe vén
dado pola considerable subida no nimero de
participantes no programa, que nesta ocasién ascendeu ds
226 persoas, deixando constancia da importancia que as
persoas coa sindrome de Down e outras discapacidades
intelectuais lle outorgan a ter un emprego. E é que
traballar contrible de xeito eficaz a desterrar os tépicos
que tradicionalmente se lles atriblen a este colectivo,
resultando un xeito sumamente eficaz de inclusién social.

A través destas contratacidns, os traballadores e
traballadoras puideron adquirir experiencia en postos tan
variados como técnico en educacién infantil, auxiliar de
masaxista, monitor de comedor escolar, promotor de
produtos, pedn vinicola, marifieiro ou ordenanza.

PAXINAS 11-12

En canto & distribuciéon por localidades, obsérvase que foron
56 persoas as que traballaron neste 2017 na zona de Vigo,
17 en Pontevedra, 16 en A Coruiia, 15 en Compostela, 13
en Ferrol e 12 en Ourense e Lugo, mellorando as cifras con
respecto ao ano anterior en tédalas localidades e
demostrando deste xeito a utilidade e a aceptacién desta
metodoloxia entre o tecido empresarial privado.

Non obstante, o principal escollo para o colectivo de persoas
con discapacidade intelectual segue a ser a inestabilidade e
a temporalidade nas contratacions. Asi, as 141 persoas que
tiveron unha oportunidade laboral durante o pasado ano
contaron cun total de 168 contratos, o que pon de manifesto
a curta duracién das contrataciéons en moitos dos casos.

O contrapunto vén da man das prérrogas dos contratos e
das transformaciéns dos mesmos en indefinidos, que se
elevan a 16 e a 11 respectivamente, o que demostra o bo
facer dos traballadores e traballadoras nos seus postos de
traballo.

Destaca tamén o elevado niUmero de prdcticas laborais
realizadas polos usuarios e usuarias das entidades Down en
Galicia (74), coas que reforzan a sGa motivacién cara o
emprego e melloran as stas habilidades socio-laborais.
Sumando contratos e prdcticas, case o 80% das persoas
usuarias do programa de emprego da Federacién contaron
con unha oportunidade no eido laboral o pasado ano.






PROTOCOLO PARA A ATENCION EDUCATIVA
DO ALUMNADO COA SINDROME DE DOWN
E/OU DISCAPACIDADE INTELECTUAL

Representantes de Down Galicia e da Conselleria de
Educacién presentaron en abril o Protocolo para a atencién
educativa do alumnado coa sindrome de Down e/ou
discapacidade intelectual, que ten como eixo central o
dereito de todo o alumnado a unha educacién inclusiva,
equitativa e de calidade, que promova as suas
oportunidades de desenvolvemento persoal, social e laboral.

Este documento, que tardou en elaborase case un ano e
medio, foi creado a peticién da Federacion por un grupo
interdisciplinario constituido por asesores técnicos docentes da
Conselleria de Educacién, Cultura e Ordenacién Universitariq,
un membro dos Equipos de Orientacién Especificos (EOE), un
profesor dun centro de Educacién Secundaria e membros da
Comision de Educacion de Down Galicia.

Durante a presentacion, o presidente de Down Galicia,
Delmiro Prieto, salientou que “é un punto de partida
importante, que hai que poiier en prdctica para seguir
avanzando, porque a pesar do titulo do protocolo, é de
aplicacién universal, xa que a escola inclusiva é para tod@s”.

Pola sua parte, Romdn Rodriguez, Conselleiro de Educacion,
destacou que un dos piares bdsicos dun sistema educativo
exemplar é atender a todas as especificidades do alumnado
e que “cada neno dispoina das oportunidades e das

Membros de Down Compostela

condiciéns necesarias para a aprendizaxe”.

TIRON DE ORELLAS DA ONU A ESPANA:
“A SEGREGACION E UNHA VIOLACION
GRAVE DO DEREITO A EDUCACION”

Naciéns Unidas acaba de poier en diubida o sistema
educativo espaiiol, ao que acusa de segregador e do que
di que viola sistematicamente o dereito & educacion do
alumnado con discapacidade. Nun informe publicado en
maio en Xenebra, a organizacién expén que “a
segregacion e exclusiéon de Espana dos e das estudantes
con discapacidades da educacién xeral, pola sta
discapacidade, equivale a violaciéns graves ou sistemdticas
do dereito & educacién deses estudantes en virtude da
Convenciéon dos dereitos das persoas con discapacidade”.

“O sistema educativo paralelo establecido para aquelas
persoas estudantes con discapacidades que non encaixan
nas escolas xerais convértese en traxectorias paralelas da
vida escolar, o emprego e mdis tarde a residencia, o que
leva a resultados de vida moi diferentes”, dixo a Sra.
Theresia Degener, Presidenta do Comité da ONU sobre os
dereitos das persoas con discapacidade.

O comunicado é resultado dunha investigacion realizada
entre o 30 de xaneiro e o 10 de febreiro de 2017, na que
expertos designados polo Comité entrevistaron a madis de
165 persoas, incluidos funcionarios do Goberno e das 17
comunidades auténomas, representantes de organizacions
de persoas con discapacidade e outras organizaciéns da
sociedade civil.

DOWN GALICIA ESIXE QUE A NORMATIVA EDUCATIVA
GARANTA A IGUALDADE DE OPORTUNIDADES

Down Galicia considera urxente a reforma da lexislacion
educativa e a implantaciéon dun sistema que respecte o
principio de educacién inclusiva, baseado na igualdade de
oportunidades e que non discrimine ds persoas por razén
da sta discapacidade. A Federacién leva desde hai anos
pofiendo de manifesto que o sistema educativo espaiol é
discriminatorio coas persoas coa sindrome de Down e
vulnera o establecido na Convencién sobre os Dereitos das
Persoas con Discapacidade.

Para Down Galicia a educacién é un piar fundamental no
desenvolvemento de calquera sociedade. As sociedades
avanzadas deben estar dotadas de institucidons capaces de
garantir este dereito a toda a poboacién, sen excluir a
ningUn individuo por ningunha causa.

A sociedade na que vivimos é plural e diversa e esa
realidade ha de ser a bandeira da educacién. Segundo
Delmiro Prieto, presidente de Down Galicia, “se se segrega
ao alumnado, sexa cal sexa a causa, sobre todo nunha
idade temperd, non se avanza na construcién dunha
sociedade tolerante e respectuosa coa diferenza e coa
diversidade. A convivencia enriquece tanto a aquelas
persoas que presentan algunha dificultade como ao resto”.

Prieto considera que a LOMCE “provoca un retroceso
irreversible nos pasos e avances conseguidos en materia de
integracién e inclusién escolar”.



A NOVA VIDA DE JACOBO:
UNHA CARREIRA COMO FUNCIONARIO

Jacobo Rey Gonzdlez, un mozo coa sindrome de Down de
Ourense, asinou en xuio o contrato que o converte en
funcionario da Xunta de Galicia. Agora comezard a sGa
andaina como ordenanza na xefatura territorial que a
Conselleria de Medio Rural ten na cidade de Ourense.

Nun acto presidido polo Conselleiro de Facenda, Valeriano
Martinez, as seis persoas que acadaron as prazas
ofertadas pola Xunta de Galicia, reservadas en exclusiva
para persoas con discapacidade intelectual, tomaron
posesion das mesmas.

Jacobo comezou a prepararse en xaneiro de 2015 e o de
ordenanza era o segundo proceso selectivo ao que se
presentaba. Durante meses, coa constancia por bandeiraq,
Jacobo dedicou moitas horas do seu dia a dia ao estudo.

Antes de saber que fora merecedor dunha das prazas de
ordenanza da Xunta, xa estaba a preparar o seu seguinte
proceso selectivo, que compatibilizaba co desempeifio dun
traballo, tamén como ordenanza. “Traballaba pola mand e
estudiaba pola tarde as seguintes oposicions, &

Administracién central”, comenta. O sono fixose realidade.

No acto, tamén participaron o Director Xeral de Funcién
Pdblica, José Maria Barreiro; a Subdirectora Xeral de
Provisién de Postos e Seleccion de Persoal, Raquel Souto; e
a Subdirectora Xeral de Xestion, Ana Maria Tovar.

PAXINAS 19-20

Na sUa intervencidn, Valeriano Martinez quixo felicitar aos
novos funcionarios e funcionarias, salientar o seu esforzo e
dedicacién e animalos a seguir formdndose para
progresar no seu camifo pola funcién publica.

O acceso 6 emprego publico para as persoas con

discapacidade intelectual en xeral, e coa sindrome de
Down, en particular, é unha das reivindicaciéns histéricas da
Federacién Down Galicia.

A FUNDACION MAPFRE RECONECE O LABOR
DE DOWN GALICIA A PROL DA INCLUSION

A Federaciéon Down Gallicia recibiu hoxe, nun acto presidido
pola Infanta Doiia Elena de Borbén, un reconecemento da
Fundacion Mapfre pola sta traxectoria a prol da inclusién
laboral das persoas coa sindrome de Down e outras
discapacidades intelectuais.

Este evento, no que tamén foron galardoadas outras
entidades sociais e varias empresas galegas, serviu tamén
de plataforma para que a Fundacién Mapfre presentase o
seu programa social de emprego e para que se desen a
conecer varias insercions laborais de éxito de persoas con
discapacidade en empresas ordinarias da sta contorna.

Asi, Maria José Espana, responsable de emprego da
Asociaciéon Down Coruiia, compartiu con tédalas persoas
asistentes a experiencia de Tania, unha rapaza con
discapacidade intelectual, que foi contratada en setembro
de 2013 por Amofre S.L. para traballar no Burger King do
centro comercial Marineda de A Coruia.

A xerente de Down Galicia, Sonia Caldas Novas, foi a
encargada de recoller o galardén en nome da Federacién e
Pl aproveitou a sua intervencién para agradecer o

o< recofiecemento, ao tempo que fixo fincapé na necesidade de
implicar a toda a sociedade para que as persoas con
discapacidade intelectual poidan acceder ao mercado
laboral de xeito normalizado.

{

g Elena de Borban xunto a Sonia Caldas, xerente de Down Galicia PAXINAS 21-22

FUNDACK’)N LA CAIXA PREMIA O Este panel de expertos considerou que o proxecto educativo

PROXECTO DE EDUCAC'ON INCLUSIVA DAS da Federqcié.n ero.l ’merecedor desta distincién pola sua
aposta pola inclusion de nenos, nenas e adolescentes con

ENTIDADES DOWN DE GALICIA discapacidade intelectual na escola ordinaria a través do

desenvolvemento cognitivo e un traballo sistémico cos centros
Down Gallicia recibiu en abril un dos 10 Premios “La Caixa” . o '
) ., . ., . o alumnado e as suas familias.
& Innovacién Social que a Fundacién bancaria outorgou a
entidades sociais de toda Espaia, recofecendo a Os Premios “La Caixa” & Innovacién Social credronse para

importancia da educacién inclusiva para o alumnado coa reconecer o importante esforzo que realizan as entidades

sindrome de Down e outras discapacidades intelectuais. sociais e a vocacién de transformacién social real e directa a

. . través de métodos innovadores, sempre co obxectivo de
“Unha escola para tod@s” foi un dos proxectos escollidos '

de entre os 643 participantes para levar os 15.000€ cos
que estaba dotado este reconecemento. O xurado estivo A entrega dos galardéns tivo lugar en CosmoCaixa

formado por personalidades do mundo do terceiro sector Barcelona e estivo presidida pola ex-ministra de Sanidade,
de accién social, a comunicacién, a administracién, a Dolors Montserrat; o delegado do goberno en Catalufia, Enric
investigacion e a docencia. Millo; e o director da Fundaciéon”La Caixa”, Jaume Giré.

mellorar a calidade de vida das persoas.

ancaria” )‘undacién

MAIS NOTICIAS?

Accede a www.downgalicia.org para informarte de todas

as novidades e publicaciéns da Federacion e as suas
entidades membro. Velaqui algunhas, fai click para lelas!

Teima Down Ferrol e o Concello de Ferrol asinan un novo

convenio de colaboracion

Teima Down Ferrol e o Concello da cidade asinaron en xullo
un convenio de colaboracién para o desenvolvemento do
programa “Participando. Inclusién na vida adulta” que a
asociacion leva a cabo. A achega, que ascende aos
35.000€, ird destinada ao desenvolvemento do programa.

Dous mozos e unha moza de Down Compostela participan

no Campionato Nacional de Baristas Forum Café

Alex Lado, Fran Fianza y Pamela Casagrande participaron
en abril no Campionato Nacional de Baristas Forum Café
de Barcelona. Coordinado por Diego Lépez, asesor barista
de Cafento, o equipo realizou unha exhibicién dos
campionatos Baristas Down que se celebran en Galicia.

‘CarmelaMola’, o proxecto emprendedor dunha rapaza

coa sindrome de Down de A Coruiha

Tras varios anos facendo colares e pulseiras como parte dos
seus exercicios de motricidade, Carmen Alvarez, unha
rapaza coa sindrome de Down da Coruia, decidiv que a
sba afeccién pola xoieria se transformase nun negocio. Asi

creou CarmelaMola, una lifia de bixuteria.

SEGUENOS!

o DownGalicia.org

o Facebook.com/DownGalicia

J Twitter.com/DownGalicia

o Youtube.com/DownGalicia

@@  Flickr.com/DownGalicia

O Departamento de Comunicaciéon de Down Galicia é o
encargado de confeccionar, publicar e difundir todo
evento ou aspecto noticioso das entidades membro da
Federacién. Non dubides en ponerte en contacto co
mesmo no e-mail comunicacion@downgalicia.org.

http://downgalicia.org/
https://www.facebook.com/DownGalicia
https://twitter.com/downgalicia
https://www.youtube.com/channel/UCebvrP8pfejXKloZh4KpWAw

https://www.flickr.com/photos/downgalicia/albums/with/72157666556715174

